
Minuti tal-Laqgħa Nru 390 li nżammet nhar it-Tlieta, 10 ta’ Lulju 2012 fis-7 ta’ 
filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 

Saverio Grech  Kunsillier 
   David Mizzi   Kunsillier   
  Raymond Azzopardi Kunsillier  
 
  Marianne Sagona  Segretarju Eżekuttiv 
 
Skuzati: Maria Antonia Borg  Viċi Sindku 
  Alfred Stellini   Chairperson Kumitat Amministrattiv 
 
 

1 Talba:   Is-Sindku qal it-talba u ta bidu għal-laqgħa.  
 
2 Approvazzjoni tal-minuti:   Inqraw il-minuti u wara konsiderazzjoni ġew 

approvati u għalhekk iffirmati mis-Sindku u mis-Segretarju Eżekuttiv. 
 
3 Mill-minuti: 
3.1 Is-Sindku spjega illi dwar il-ktieb ta’ l-istorja, ktibna lil Gozo Press sabiex 

inkunu nistghu nhallsu fuq installments.  Ghadna qed nistennew risposta 
minghandhom. 

3.2 Dwar Triq Ghajn Tuta, is-Sindku qal li tlabna stima lil Gatt Tarmac skont 
kundizzjonijiet li tajnih ahna izda mhux jaghti risposta cara.  Huwa qal li 
ghamilna talba lis-Sur Tony Borg sabiex isir il-konkos mill-Ministeru ghal 
Ghawdex u naraw x’ser tkun ir-risposta. 
 

4 Korrispondenza 
4.1 Mid-Dipartiment għall-Gvern Lokali: 
4.1.1 Memo 23/2012 dwar MP nru 34881 ‘Jista’ l-Ministru jaghti taghrif dwar 

kemm kien hemm talbiet minn Kunsilli Lokali, bejn April 2011 u April 
2012, biex jigu stabbiliti parking areas bi hlas fil-lokalitajiet taghhom?  
Liema kienu dawn il-Kunsilli u kemm mit-talbiet gew milqugha?  

4.1.2 Email dwar il-permessi tal-kiosks tal-festa fejn il-Kunsill kien talab li dawn 
jaqghu f’idejn l-ghaqdiet tar-rahal.  Id-Dipartiment m’accettax it-talba. 

4.1.3 Email dwar il-progett tal-PVs fejn konna gejna approvati l-finanzjament 
ta’ 50% tal-PVs ghal fuq ic-Centru Civiku.  Gie deciz li se nwaqqghu l-
progett peress li l-PVs qeghdin dejjem jorhsu u peress li l-Kunsill irid 

johrog il-50% l-ohra, ser tkun problema biex il-Kunsill jiffinanzja dawn il-
flus. 
 

4.2  Email mill-Meusac fejn is-Sindku spjega illi hu u s-Segretarju se 
jmorru laqgha mal-Meusac ghada peress li harget sejha ghall-applikazzjonijiet 
ghal Measure 413.4.  Is-Sindku qal li huwa ideali li jsir l-embellishment tal-
Pjazza u naraw inkunux eligibbli li napplikaw ghal hemmhekk.  Is-Sur Raymond 
Azzopardi ta l-idea illi jekk ma nkunux eligibbli naghmlu applikazzjoni ghall-
ghadira sabiex isir bini ta’ hitan tas-sejjiegh, xi bankijiet u jitranga l-madwar.  
Kulhadd qabel ma’ dawn il-proposti. 
4.3  Email dwar Expression of Interest fuq PA6.  Is-Sindku fihem illi ser 
tohrog sejha ghal fondi ta’ l-Ewropa fejn bhala Kunsill nistghu nappikaw sabiex 
inlestu c-Centru Civiku.  Saret stima ta’ madwar Eur110,000 u l-kofinanzjament 
inkunu nistghu ngibuh mill-loan. 
4.4  Email dwar l-iffirmar tal-progett ta’ Eko Ghawdex fic-Centru Civiku. 
4.5  Email dwar il-Kalendarju Kulturali ghas-sena 2013 fejn qam il-punt 
Jum Kercem isirx fl-10 ta’ Marzu.  Fuq dan ghandha terga’ ssir diskussjoni. 
4.6  Email mill-Covenant of Mayors dwar l-SEAP li huwa l-istudju li l-
Kunsill huwa marbut jaghmlu sabiex jikkommetti ruhu li jnaqqas it-tniggiz fl-arja 
sas-2020.  Dan l-istudju ma jistghax isir bhalissa ghax il-Kunsill ma ghandux 
fondi.  Mill-Covenant of Mayors infurmawna illi ghalissa ser nigu sospizi mill-
Patt tas-Sindki jekk l-istudju ma jsirx sa l-ahhar ta’ Lulju 2012.  Jekk kemm-il 
darba nissottomettuh, il-Kunsill jerga’ jsir parti mill-Patt tas-Sindki 
awtomatikament. 
 
5 Gnien il-Familja 

 
Is-Sindku gharraf lill-Kunsill li bhalissa l-haddiema tal-hitan tas-sejjiegh iridu 
jkomplu fuq il-gnien.  Huwa zied li ha nibdew niffurmaw it-tenders u se nkellmu l-
Perit Gordon Vella sabiex jigi u naraw nohorguhomx kwantitajiet izghar ghall-finijiet 
ta’ VAT.  Dwar Sammy Spiteri, il-kuntrattur tal-gnien, qed jitlob lill-Kunsill zieda f’xi 
prezzijiet tat-tender.  Huwa qed jitlob dan peress li kien il-Kunsill li talbu jieqaf mix-
xoghol u dam wieqaf ghal ftit zmien mhux hazin u minn dakinhar ‘l hawn il-prezzijiet 
tal-materjal gholew.  Is-Sindku spjega illi l-Kunsill marbut mar-rati tat-tender izda 
ser nghidulu jigi ghal-laqgha li jmiss tal-Kunsill u naraw ezatt il-proposti li qed 
jaghmel u nitkellmu mieghu.  
 

6 Konfini bejn Ta’ Kercem u San Lawrenz 
 
Is-Sindku pprezenta site plan li ppreparalna l-Perit Leli Vella.  Il-proposta ser tkun li 
l-area li niehdu u li naghtu tkun kwazi ndaqs biex hadd ma jbghati.  Il-Kunsill ra l-
pjanti u qabel li nghadduhom lill-Kunsill ta’ San Lawrenz ghall-approvazzjoni 
taghhom. 
 

7 Materji Ohra 
 
7.1 Is-Sindku gharraf lill-Kunsilliera illi fic-Centru Civiku gie mferrex ir-ramel u 
ser jinbeda x-xoghol fuq twahhil tal-granit u jsir il-madum ta’ l-ghassa u l-berga. 
7.2 Is-Sindku nforma lill-Kunsill illi l-istatwa tal-Madonna tal-Karmnu ttelghet fin-
nicca f’postha. 

7.3 Giet diskussa r-rotta ta’ l-Arriva u gie propost li tinbidel.  Gie propost li l-bus 
stop ta’ fejn il-Knisja titla ‘l fuq u l-Arriva tinsel minn Triq San Pietru u San Pawl, 
Triq Sarg, Pjazza Orvieto, Triq Guzeppi Briffa, ssir stop Pjazza Salvatore Busuttil.  
Ser niktbu lil ta’ l-Arriva u mbaghad naraw xi stops jaghtuna. 
7.4 Is-Sindku rringrazzja lill-Kunsilliera u l-istaff tal-Kunsill ghax-xoghol li taw fi 
zmien il-festa. 
7.5 Is-Sindku semma illi rega cempilli l-awtur Charles Bezzina sabiex il-Kunsill 
jixtri zewg kotba tieghu.  Gie deciz li nixtru tnejn.  
7.6 Is-Sur Raymond Azzopardi ressaq dawn it-talbiet: 

7.6.1 Li jinzabru zewg harrubiet, wahda fi Triq Guzeppi Briffa u l-ohra fi Triq 
Ghajn Tuta.  Is-Segretarja wiegbet li dawn iridu l-permess tal-Mepa biex 
jinzabru.  Se naraw dwarhom u napplikaw mal-Mepa. 
7.6.2 Hemm fanal fi Triq Guzeppi Briffa biex immexxuh lejn Triq Pejpu 
peress li hemm wisq dlam.  Is-Sindku se jmur mieghu fil-post xi darba 
fighaxija. 
7.6.3 Sabiex issir sinjal ma’ l-art ghal wheelchair fejn residenza fi Triq l-
Avukat Anton Calleja.  Se ssir l-applikazzjoni ma’ TM. 
7.6.4 Hemm xi ilma qieghed fil-wied fejn il-belvedere ta’ Triq Pejpu.  Ser 
naraw x’jista’ jsir. 

7.7 Is-Sur David Mizzi ghadda dawn it-talbiet: 
 7.7.1 Sabiex jitnaddfu l-culverts fi Triq Frangisk u Roza Camilleri u fejn ic-

Centru peress li mizdudin bit-tiben.  Ser jitnaddfu. 
 7.7.2 Hemm zewg tappieri tal-GO li qed ihabbtu, wahda quddiem ic-Centru 

u l-ohra quddiem ir-residenza ta’ David Mizzi stess.  Ser inkellmu lil tal-GO. 
7.8 Is-Sindku semma l-gbir ta’ skart.  Huwa qal li l-kuntrattur talab li jibda 
jingabar filghaxijia pero meta s-Sindku tkellem ma’ l-istaff tal-Kunsill qalulu li kien 
sar questionnaire fir-rahal u minn dawk li rrispondew kienu qalulna li jriduh filghodu.  
Qam il-punt li l-istess kuntrattur kellu problema ghax il-mizbla kienet taghlaq f’xi l-
5pm jew is-6pm u ghalhekk kien ikollu jibda d-dawra kmieni wara nofsinhar.  Gie 
diskuss li jekk se jsir hekk ser ikun hemm hafna tgergir ghax in-nies ikunu 
ghadhom xoghol u ma jkunux jistghu johorgu l-boroz dawk il-hinijiet.  Gie deciz li 
jibqa’ kollox kif inhu.  
7.8 Is-Sur Saverio Grech talab li tehel sticker fejn it-telephone box tas-sqaq 

tieghu sabiex ma jarmux zibel. 
7.9 Tressqu l-ilmenti li saru mir-residenti: 

7.9.1 Is-Sra Mary Sciberras trid road hump fi Triq l-Avukat Anton Calleja.  
Il-Kunsill qabel li dawn ma jistghux isiru aktar.  Is-Sra Mary Sciberras ukoll 
talbet li titranga l-grada ta’ quddiema fi Triq l-Av Anton Calleja ghax qed 
thabbat.  Ser titranga. 
7.9.2 Saret talba sabiex issir bozza gdida fi Triq Madre Margerita 
Debrincat.  Ser napplikaw ghaliha. 

7.10 Is-Sindku qal li wara l-festa kien hemm ilmenti minn residenti u minn 
ghaqdiet li xi kiosks fil-festa kienu qed jaghmlu wisq irwejjah.  Gie deciz li ma 
jarmawx aktar in-naha ‘t isfel izda darb’ohra jitilghu kollha fejn il-Knisja.   

 
8 Approvazzjoni tal-pagamenti 

 
Gew approvati l-pagamenti li tressqu. 
 
Il-laqgha ntemmet fl-10pm.  

